
TĀ TE ĀKONGA WHĀRANGI


He mahi whakamahere anake
Paerewa Paetae Te Reo Rangatira 91778: Te wetewete i ngā tuhinga tuatahi
Te Kaupapa Ako: Te Reo Rangatira 2.2B v1
Te Ingoa o te Rauemi: He kōrero paki hei wetewete tuhinga
Whiwhinga: 3
Tohutohu mā te Ākonga
Te Horopaki
Ko tāu nā mahi, he waihanga kōrero paki e pā ana ki tētahi tuhinga tuatahi me ngā āhuatanga o roto.
Māu anō e kōwhiri tētahi tuhinga tuatahi. Ka āta pānuihia, ka āta wetewetehia ngā tikanga tuhituhi o roto hei whakaahua i te tangata, i te wāhi, i te mahi kei roto i te kōrero. Kātahi koe ka waihanga kōrero paki mō tētahi/ētahi āhuatanga o te tuhinga hei whakapuaki i ērā āhuatanga. 
Ka aromatawaingia koe i runga i tāu wetewete i ngā tikanga tuhituhi ki te waihanga i tāu ake kōrero, e kitea ai tōu māramatanga ki ngā āhuatanga o tērā ao. 
Hei Mahi
1 Kōwhiria tētahi tuhinga tuatahi hei tiro wetewete māu. 
Hei tauira, ko te pūrongo/pānui nūpepa, ngā reta mai i tawhiti, ngā rātaka/hautaka a ngā tīpuna rānei. 
2 Āta pānuihia te tuhinga. Tēnā, wetewetehia ngā tikanga tuhituhi o roto e mātua mārama ai te tangata, te wāhi, te mahi me te aronga o roto.
3 Matapakihia ngā āhuatanga motuhake, āhuareka, rerekē rānei o te tuhinga. He tangata pea, he wāhi pea, he mahi pea. 
4 Waihangatia tāu ake kōrero paki e hāngai ana ki tērā tū āhuatanga. 
Hei tauira, ko tētahi reta/rātaka rānei, ko te kōrero a te kairīpoata rānei, ko te kōrero a tētahi tamaiti/rangatahi rānei, ko te aronga o tētahi tangata o te wā rānei. Tōna tikanga, ka kitea/rangona rānei tōu mārama ki te aronga o te tangata nāna anō i tuhi, te hapū/iwi, te wā rānei kei te kōrerotia me ngā tikanga tuhituhi o roto i te tuhinga.  
5 Tukuna tāu kōrero hei kauwhau, hei tuhinga, hei pikitia rānei.

	Te wetewete i ngā tuhinga tuatahi
Ka wetewete i ngā tuhinga tuatahi i whakaritea ai te tatau kupu Māori, kupu whakamāori, tikanga tuhituhi hoki.

Ka whai i ngā tuhinga kia kitea atu te whanaketanga o ngā tikanga tuhituhi. 
	He kaiaka te wetewete i ngā tuhinga tuatahi
Ka nahanaha te wetewete i ngā tuhinga tuatahi i whakaritea ai te tatau kupu Māori, kupu whakamāori, tikanga tuhituhi hoki.

Ka tautuhi i ngā tuhinga kia kitea atu te whanaketanga o ngā tikanga tuhituhi.
	He kairangi te wetewete i ngā tuhinga tuatahi
Ka nanakia te wetewete i ngā tuhinga tuatahi i whakaritea ai te tatau kupu Māori, kupu whakamāori, tikanga tuhituhi hoki.

Ka tātari i ngā tuhinga kia kitea atu te whanaketanga o ngā tikanga tuhituhi.

